
				Halaman ini tervalidasi
kalakoeännja padamoe?"

— »Lebih patoet diseboet haloes. dari pada diseboet bengis."

— »Apa kaoe tjeritaken sekalian halmoe kapadanja itoe?"

— »Ja."

— »Apa sa'agi ia memeriksa perkaramoe. kalakoeännja ada djadi berobah djoega?"

— »Sakoetika lamanja ia ada kalihatan seperti sangat merasa kaget, jaitoe pada waktoe ia habis mambatja itoe soerat jang akoe trima dari Groot Maarschalk : ia kalihatan seperti sangat berdoeka tjita, dengan lantaran katjilakaänkoe."

— »Berdoeka dengan lantaran katjilakaänmoe?"

— »Ja,"

— »Apa kaoe taoe dengan pasti, jang dia itoe bordoeka dengan lantaran katjilakaänmoe?"

— »Ia ada bri kanjataän besar, jang ia ada kasihan padakoe."

— »Dengan apa ia njataken itoe?"

— »Ia bakar itoe soerat jang boleh djadi lantaran aken orang menoedoeh akoe berboewat salah."

— »Soerat jang mana? Soerat pengadoeän?"

— »Soerat dari Groot-Maarschalk."

— »Apa kaoe taoe dengan pasti, jang ia membakar itoe?"

— »Ia bakar itoe di hadepankoe sendiri."

— »Kaloe bagitoe ada lain perkara; boleh djadi djoega orang itoe sawatoe geladak besar adanja, lebih besar dari jang kaoe sangka."

— »Ach, apatah omongmoe itoe! Kaoe bikin akoe merasa kaget sekali. Apa doenia ini ada penoeh dengan matjan boewaja?"

— »Ja, dan jang berkaki doewa, ada lebih djahat dari pada jang berkaki ampat."

— »Teroeskenlah omongmoe."<be> 
— »Baik. Tadi kaoe bilang, itoe wakil procureur bakar itoe soerat?"

— »Ja; sembari bakar itoe, ia berkata: Kaoe lihat, melinken ini soerat sadja ada memberati kapadamoe, tapi akoe bakar dia."
— »Perboewatan itoe ada terlaloe moelia, maka tiada haroes ia diseboet perboewatan jang sadjamaknja."
— »Bagitoe kaoe rasa?"

— »Ja, dan dengan tetap sekali. Kapada siapatah soerat itoe misti disampeken?"

— »Kapada toewan Noirtier, di djalanan CoqHéron di kola Parijs."

— »Apa kaoe tida sangka sedikit kaloe-kaloe itoe wakil procureur nanti dapat kaoeutoengan apa-apa saäude itoe soerat dilinjapken?

— »Boleh djadi, jang ia nanti dapat kaoentoengan: kerna doewa atawa tiga kali ia soeroeh akoe djandji padanja, jang akoe tida nanti seboet soerat itoe kapada saorang poen, malah ia minta akoe

